
Os Senioruniversitet haustprogram 2025
  
Os Senioruniversitet arrangerer møte med foredrag som gir fordjuping i aktuelle, historiske og lokale emne. Det krevst ingen forkunnskapar for å ta del på møta. Alle – unge og eldre – er velkomne!

Møta blir haldne i Oseana, Oseanasalen, 10 måndagar i året,

kl. 11.00 – 13.00.  
Hovudmodellen er foredrag med innlagd kaffipause, og med høve til spørsmål og diskusjon etterpå. 
Styret er glade for å ta imot nye idear og forslag til program. 
Semesterkort 
Semesterkort for haustsemesteret 2025 kostar 450 kroner og kan kjøpast ved inngangen til møta eller ved innbetaling til bankkonto nr. 1503 61 84970 eller Vipps 93867. Hugs å skrive namn! Du får kortet når du kjem på møtet. 
Enkeltbillettar
Enkeltbillettar kostar 150 kroner og kan kjøpast ved inngangen for dei som ikkje har semesterkort, eller hos Oseana.
Til julelunsjen 8. desember er det påmelding seinare. 
Finansieringa av Os Senioruniversitet baserer seg for det meste på sal av semesterkort og enkeltbillettar.

Senioruniversitetet får praktisk hjelp frå Bjørnafjorden kommune.

Vi samarbeider med Folkeakademiet i Bjørnafjorden og Oseana Kunst- og kultursenter. 
Vi får også god støtte frå sponsorar. Vi takkar sponsorane og oppmodar alle om å støtta våre sponsorar.
                                                   Logoar:

Bjørnafjorden nye logo          Oseana                        Folkeakademiet  med kommunemerket
www.senioruniversitetet.no                                       

Bankkonto nr.: 1503 61 84970    Vipps: 93867
Organisasjons nr.: 894 856 742 
Måndag 25. august kl. 11.00 – 13.00 



                                 Halvor Folgerø: Ferjefolket
Ferjene er eit fast og nødvendig innslag i livet til vestlendingen. Forfattaren Halvor Folgerø tek oss med på ferjeturar og fortel historier frå Smøla-ruta i nord til Kvitsøy-ferja i sør. Bli med til fjordar og havstrekk, møt glade billettørar, stolte kapteinar, få historier om kvardagsliv og komikk, dramatikk og ulykker. Både mannskap, pendlarar, yrkessjåførar og reisande har sin plass i foredraget.
Den aller første bilferja her i landet heitte «Salhusfærgen». Frå 1919 frakta ferja både folk og bilar over Karmsundet i Rogaland. I dag vert ferjene mange stader bytte ut med bruer og tunellar. Dei siste 50 åra har 111 ferjesamband blitt lagde ned eller flytta her i landet,  nær halvparten av dei på Vestlandet. Nostalgikarane blir blanke i auga, andre jublar når dei ser ein nedlagd ferjekai.

Ferjene set sterke kjensler i sving. Og dei er komne for å bli, i alle fall ei stund til. Forteljinga om ferjene utgjer ein viktig del av historia om Noreg, og ikkje minst om dei norske utkantane.

Halvor Folgerø er tidlegare journalist i NRK, men arbeider no som forfattar. 
Måndag 22. september kl. 11.00 – 13.00  .
Anita Østerbø: Skammens mødre – ein trilogi om aleinemødrene sin tøffe kamp.

Anita Østerbø kjem frå Tysnes, og har dei siste åra oppnådd stor merksemd med bøkene sine. «Skammens mødre» er ein serie om aleinemødre og deira kamp frå femtitalet og fram mot åttitalet. Alle bøkene byggjer på sanne historier og går for det meste føre seg i Bergen. Bøkene tek for seg viktige tema som skam og fortielse, sosiale ulikheiter og kvinnekamp. Vi kjem på innsida av barneheimar, følgjer adoptivborna, blir vitne til vald mellom partnarar og kamp om barna. Men forfattaren får og fram styrke og glede i vennskap mellom jenter i same situasjon.                                                                                                                                      
Måndag 20. oktober kl. 11.00 – 13.00                                                                                  Kjellmar Oksavik: Nordlys og Polarlys       
Kjellmar Oksavik er professor og leiar av romfysikkgruppa ved institutt for fysikk og teknologi ved UiB. Han forskar på nordlys, romver og målingar i det nære verdsrommet. Oksavik har leia fleire forskingsprosjekt innan romfysikk og har publisert cirka 140 vitskaplege artiklar om temaet. Han er også mykje brukt som fagekspert i media og har vore intervjua på TV2 og NRK om astronautar i verdsrommet, rakettoppskytinga frå Andøya og diverse andre himmelfenomen.  
Foredraget vil handle om nordlys og polarlys, noko som det har vore ekstra mykje av det siste året. Kva kjem dette av? Er det meir nordlys no enn tidlegare? Heng det saman med andre endringar i vår samtid? Og kva vert gjort for å finne ut meir?                                                                           
Måndag 17. november kl. 11.00 – 13.00  


                                                          Linda Eide: Klinkande uklart                                                                                                                                                               
Godt språk, klar tale. Kvifor går det så ofte gale? 
Kvifor endar me så ofte opp med eit språk som skapar avstand og utestenging, irritasjon og apati? Når vart det å køyra tog det same som å produsere mobilitetsmuligheter (Og kva får me eigentleg att for å omtala alle gamlingar som eldre? Eller seniorar, for den sin del?)
Linda Eide syner fram kva eit klart og tydeleg språk er, og kvifor det er så viktig. Det moderne samfunnet treng ein skikkeleg språkvask. Linda Eide stiller med kost og krut, og ikkje minst: mange lattermilde og pedagogiske eksempel.

Linda Eide har jobba som journalist og programleiar i nrk radio og fjernsyn i over tre ti-år, og er kjent for personlege programkonsept, som Norsk attraksjon, Smæsj og ikkje minst Eides språksjov. Eide skriv også bøker og for scene og framfører sjølv det ho skriv. Ho er og mykje nytta som foredragshaldar.
Måndag 08. desember kl. 11.00 – 13.00    



                                                                                                                       Espen Gamlund: Kunsten å moralisere
Espen Gamlund er forfattar og professor i filosofi ved Universitetet i Bergen. Han er ein aktiv formidlar av etikk og politisk filosofi blant anna som forfattar av bøkene Hva er døden?   Takknemlighetens filosofi og Kunsten å moralisere, som er utgangspunktet for foredraget hans. Moralisme har eit dårleg rykte i vår tid. Moralisten er ein betrevitar som tvingar sine verdiar og moralske oppfatningar på andre, og går ikkje av vegen for å vifte med sin moralske peikefinger når andre har gjort noko gale.
Korleis fekk moralismen sitt dårlege rykte? Og er det nødvendigvis alltid galt å moralisere? 

I dette foredraget får vi høyre kva moralisme er og kvifor det kan ha ein viktig samfunnsverdi i vår tid.

Måndag 8. desember 
Julelunsj etter foredraget
Informasjon om julelunsjen kjem i god tid på førehand. Os Senioruniversitet sponsar dei som har semesterkort ved denne aktiviteten.

Alle er like velkomne!                
Os Senioruniversitet sitt styre for 2025 - 2026:
Margrethe Håvarstein        leiar
               marhaav51@gmail.com
Asbjørn Eikrem                    nestleiar               aseikrem@online.no 
Ole Lars Strønen

kasserar

os.senioruniversitet@outlook.com
Rune Søreide        
styremedlem
soreiderune@gmail.com
Mette Eliassen

styremedlem
metteliass@gmail.com
Wenche Brunborg 
styremedlem
Wenvhebrun@gmail.com


Reidun Lekven

styremedlem
reidun.Lekven@gmail.com

i Norsk Tipping
Nytt styre blir valt på årsmøtet måndag 8. februar 2026, sjå 

www.ossenioruniversitet.no    
